
LUNGLEI DISTRICT 

ACHIEVEMENT REPORT 

AUGUST 2025 – JULY 2026 

INDEPENDENCE DAY 2026 

………………………. 

1. High Powered Committee (HPC), Lunglei: Kum 2025-2026 leh 2026-2027 chhungin 
Lunglei District chhunga hmasawnna hna thawh nan Lunglei HPC chuan Mizoram 
sawrkar aṭangin cheng nuai 700 ve ve a dawng a. Hei hi Lunglei District chhunga 
assembly bial hrang hrangah sem sawm niin, August 2025 leh July 2026 inkarah 
hmasawnna hna chi hrang hrang 124 thawh a ni a. Ṭhalaite leh infiamna tihhmasawn 
nana hma lakna peng khatah 15th HPC Cup 2026 (Football Intihsiakna) hlawhtling taka 
buatsaih niin, a hmunah leh online-a entu tam ber ṭum a ni nghe nghe. 
 

2. Lunglei Municipal Council (LMC): LMC hnuaiah Lunglei khawpui inrelbawlna leh 
inenkawlna felfai tak a awm theih nan hma lak a ni a. August 2025 – June 2026 chhungin 
parking fee, trade licensing fee, property tax leh sanitation fee aṭangin cheng nuai 116.66 
hmuh a ni a. Solid Waste Management Rules, 2026 anga bawlhhlawh thliar hran dan 
inzirtirna street demonstration buatsaih a nih bakah, bookmark te sem a ni a. Chhungkaw 
15,229 hnenah bawlhhlawh bawm sem a ni bawk. 
 

3. Deputy Commissioner Office, Lunglei chuan District hmasawnna atana department 
hrang hrang hna thawhte khai khawmin, mipui mamawh hrang hrang ngaihtuah leh pek 
chhuah hna a thawk ṭhin a. DC hma lakna Healthy Lunglei Campaign hnuaiah NCD 
awareness leh screening ngawrh taka kalpui a nih bakah, Mizorama a hmasa ber turin 
August 2025 khan Civil Hospital Lungleiah leh PHC Lungsenah hriselna dinhmun endikna 
khawlpui Health ATM bun thar niin, awm hmun aṭanga online-a OPD appointment lak 
theihna leh damdawi chah theihna LushAI Healthy Lunglei App chu January 2026 khan 
tlangzarh a ni bawk a. Lungsen Aspirational Block-ah nu leh naupang hriselna atana hma 
lakna, Project BLOOM kalpui niin, Project BLOOM leh Healthy Lunglei hma laknate hi 
NITI Aayog-in India rama hma lakna ṭha bik a thlan chhuah, NITI Aayog Best Practices 
2025 zingah a tel nghe nghe. 
 
DC Lunglei bul tuma hma lakna Project LEAP hnuaiah vohbikte (Persons with Disabilities) 
dinhmun zir chianna leh endikna buatsaih ṭhin niin, ALIMCO, PMDK Aizawl nen ṭang 
kawpin PwD leh kum upa mi 1,452 hnenah cheng nuai 114 chuang hu ṭanpuina hmanrua 
7,263 sem tawh a ni a. Project LEAP vang hian Lunglei District chuan India President kut 
aṭangin December 2025 khan National Award for Empowerment of PwDs 2025 a dawng 
bawk a. I Kawtkaiah Sawrkar hnuaiah department 51 te khaw hrang hrangah kal chilha 
mipui dawr theiha inphovin, khaw 50 vel aṭangin mi 8,700 chuangin an chhawr ṭangkai a 
ni.  
 
Zirna tihhmasawnna tur hma laknaah Mizorama a hmasa ber atan Lunglei, Lungsen leh 
Tlabunga sikul pathumah Cosmic Class (Astronomy Lab) siam a ni a. Learning Bridges 
hnuaiah zirlai hmeichhia 30 chuang hnenah sikul kalna tur thirsakawr (bicycle) ṭha tak pek 
niin, sikul kal rual sikul kal lo leh zirna bansante zawn chhuahna kawngah ngawrh taka 

hma lak mek zel a ni a. Zirlai naupangte’n Sap ṭawng lama hma an sawn theih nan 
English Language Foundation (ELF) pawh a ṭum 2 nan Lunglei District-a Govt Primary 
School thlan bikahte kalpui ṭan leh mek a ni. 
 

4. Agriculture & Farmers Welfare (A&FW) Department, Lunglei District hnuaiah thlai 
chin leh kut hna thawktute tihhmasawnna tur scheme hrang hrang – tui lakna, tui dah 
khawlna leh leilet leh terrace siam hna te, lo neihna hmanraw chi hrang hrang leh thlai chi 
sem bakah, training chi hrang hrang kalpui a ni a. National Mission on Natural Farming 
hnuaiah zau (cluster) 36-a kut hna thawktu 4,500 tan damdawi tel lova hlawk zawka thlai 
chin kalpui a ni a. Lunglei District-ah PM-KISAN hnuaia kum khata ₹6,000/- dawng thei 
tura inziak lut kut hna thawktu 21,727 awmin, 23rd Installment chu mi 15,225-in an dawng 
a. Mizoram sawrkar flagship scheme, Bana Kaih (Handholding) hnuaiah kumin hian 
Lunglei District-a Secondary Collection Centre (SSC) pali kal tlangin sawhthing chingtute 
sawhthing quintal 1,096.931, cheng nuai 316.99 man hu leisak an ni. 
 

5. Horticulture Department, Lunglei District hnuaiah Mission for Integrated Development 
of Horticulture (MIDH) aṭangin Lunglei District-a nuhnun ching tur chhungkaw 100 chu 
training uluk taka pek an nih hnuah June 2026 khan a chi ṭha ṭiak 5,000 (50 nos per 
beneficiary) pek an ni a. MIDH hnuaia sawhthing ching chhungkaw 54 leh aieng ching 
chhungkaw 40 awmin, thlai chi ṭha chi hrang hrang sem chhuah a ni a. Kut hna thawktu 
62 chu an huanah thlai tui pekna micro irrigation system vuahsak niin, farmer 60 chu thlai 
chawm nan tuizem (Geo Lined Pre Fabricated Water Tank) pek an nih bakah, farmer-te 
hnenah thlai tui pekna tur tui pipe hlum (roll) 425 sem a ni bawk. 
 

6. Animal Husbandry & Veterinary (AH&Vety) Department, Southern Zone, Lunglei 
hnuaia bawng kah raina tur a pa chi dah ṭhatna Liquid Nitrogen (LN) siam chhuahna LN 
Plant-ah kum khat chhungin LN litre 15,180 vel siam chhuah niin, Mizorama ran kah raina 
Artificial Insemination (AI) centre hrang hrangah thawn darh ṭhin a ni a. Milk Union Limited 
Lunglei (MULL) chuan bawng vulhtute hnen aṭanga bawnghnute la khawmin, sawngbawl 
hnuah mipui hnenah man tlawm zawkin a hralh ṭhin a. Kum khatah litre sing 1 vel hralh 
chhuah ṭhin a ni. 
 

7. Fisheries Department, Lunglei District hnuaiah Pradhan Mantri Matsya Sampada 
Yojana (PMMSY) aṭangin sangha dil thar siamna, integrated fish farming, Ice Plant bunna 
leh Insulated Vehicle lei nan te beneficiary 47 hnenah ṭanpuina pek niin, District chhunga 
sangha khawitute hnenah 90% subsidy-in sangha chi nuai 3.6 sem tawh a ni a. Dharti 
Aaba Janjatiya Gram Utkarsh Abhiyan (DAJGUA) hnuaiah Buarpui Tlawng Phainuam 
Cluster chhunga kut hna thawktu mi 11 chu sangha dil (Growout Pond) thar siamna tur 
pek an ni a. Mizoram Bana Kaih (Handholding) Scheme hnuaia Mizoram District 
Transformation Programme (MDTP) kal tlangin Fisheries Department, Lunglei District 
chuan cheng nuai 5 dawngin, Lunglei, Lungsen, Bunghmun leh Tlabung Block-ahte 
Riverine Conservation Awareness Campaign hlawhtling taka buatsaih a ni. 
 

8. Sericulture Department, Lunglei District hnuaiah Silk Samagra-2 kal tlanga Eri leh 
Muga pangang khawitu 172 awmin, pangang khawina in (rearing house) sakna, pangang 
chaw tur Som ṭiak (sapling) chinna, Mounting Hall sakna tur leh tui lak (irrigation) leh huan 

hungna (fencing) siamna tur te pek an ni a. June 2025 – June 2026 chhungin pangang 
khawitute’n Eri Sector-ah Cut Cocoon kg 221.815, Mulberry Sector-ah Cocoon kg 107.75 
leh Muga Sector-ah Cocoon 9,110 an thar chhuak. 
 

9. Land Resources, Soil & Water Conservation (LRS&WC) Department, Lunglei 
District hnuaiah August 2025 – August 2026 chhungin ṭhelret (rubber) leh kuhva 
(arecanut) chingtute tan kawng (link road) KM 16 (Ngawpui Zau, Mausenah KM 6 leh 
Nisapui Zau, Hauruangah KM 10)-a thui laih zawh a ni a. CM’s Rubber Mission Phase-II 
kal tlangin zau 25 (hectare 376-a zau)-ah kut hna thawktu 346 hnenah rubber ṭiak nuai 
1.40 sem a ni a. Bana Kaih hnuaiah progress partner paruk awmin, loan cheng nuai 
10.20 hu pek tawh an ni a. Lei luang ral tur venna leh tui humhalhna atan bench terrace 
hectare 3, farm pond 2 leh percolation pit 3 siam a ni a. Kut hna thawktute’n coffee quintal 
7; ṭhelret quintal 1,251; hmunphiah quintal 25,355 leh kuhva rah quintal 1,158 te an thar 
chhuak. 
 

10. Environment, Forests & Climate Change (EF&CC) Department, Lunglei Forest 
Division hnuaiah ramngaw leh nungcha humhalh kawngah te, boruak thianghlim leh tui 
hna siam tura ngaw siam belh leh kangmei ven kawngah te kawng hrang hranga hma lak 
a ni a. Green Mizoram Day 2026-ah Lawngtlai kawng (Hrangchalkawn to Ṭhualṭhu inkar) 
kawng kama thing phun sa tihfai leh thawm ṭhat niin, thing ṭiak 487 phun belh a ni a. 
Department, NGO leh mimal hnenah thing ṭiak 14,093 sem chhuah a ni bawk a. VC leh 
YMA te nen ṭang tlangin kangmei chhuah hlauhawm zualna laiahte KM 37 zeta thui mei 
lam sial a ni bawk. 
 

11. Irrigation & Water Resources (I&WR) Department, Lunglei Division chuan Lunglei 
District-ah kut hna thawktute’n an huan leh ramah tui lak tur hnianghnar an neih theih nan 
hma lain, PMKSY leh NABARD (RIDF) kal tlangin chhungkaw 290 te ram hectare 2,174-a 
zau chawm zo tur Surface & Ground Water Irrigation Project (IP) 60 an thawk zo tawh a. 
PM KUSUM hnuaiah kut hna thawktute tan tui lakna tur Solar Powered Pump 70 vuahsak 
tawhin, vuah hmabak 41 a la awm bawk. 
 

12. District Industries Centre, Lunglei hnuaiah August 2025 – July 2026 chhungin Bana 
Kaih (Handholding) Scheme hnuaiah progress partner 10 hnenah loan cheng nuai 64.87 
pek tawh niin, pek tura pawm fel tawh pathum dang a awm a. CM Special Package 
hnuaiah progress partner 134 hnenah ṭanpuina cheng nuai 106.30 pek a ni tawh bawk. 
PM Employment Generation Programme (PMEGP) hnuaiah beneficiary 20 hnenah loan 
cheng nuai 192.80 pek niin, PM Formalisation of Micro Food Processing Enterprises 
(PMFME) hnuaiah beneficiary 1 chu loan cheng nuai 6 pek a ni bawk a. Industrial Unit 
(Manufacturing, Servicing leh Trading)-te tan Udyam Registration tih a ngaih angin 
Lunglei District-ah mi 3,795 an in-register tawh. 
 

13. Health & Family Welfare (H&FW) Department, Lunglei District chuan Lunglei District-
in hriselnaah hma a sawn theih nan health programme chi hrang hrang a kalpui reng a. 
Raipuar, naupang leh tleirawlte hriselna atan nasa taka hma lak niin, hun bi neia hri 
danna chi hrang hrang pek (routine immunisation) kalpui reng a ni a. Kumin chhungin 
Lunglei District-a damdawi in panga – Mualṭhuam North HWC, Chanmari HWC, Zotlang 

HWC, Rahsiveng HWC leh Farm Veng HWC te chu damdawi in ṭha [National Quality 
Assurance Standards (NQAS) qualified facility]-ah puan belh an ni a. Lunglei District chu 
malaria hluarna district tia hriat ṭhin a nih laiin, kum hmasa aiin kuminah malaria vanga 
damlo zat 46.34%-in a tlahniam a. Khaw 167 zinga 21 chu malaria awm lohna khua 
(Malaria free village) niin, khaw 40 chu TB free village-a puan a ni bawk. Bana Kaih 
hnuaia Mizoram District Transformation Programme (MDTP) kal tlanga Deputy 
Commissioner Lunglei hnen aṭanga cheng nuai 21 hmuh hmangin hmun hrang hranga 
hriselna kaihhnawiha chet velna atan Bolero Camper thar 2 lei a ni a. Tuichawng Health & 
Wellness Centre (HWC)-a Health Worker Pi Lalenthangi Hnamte chuan May ni 12, 2026 
khan India ram pum huap nurse hna thawk ṭha chawimawina sang ber National Florence 
Nightingale Award a dawng a, a chhuanawmin, a lawmpuiawm hle. Ṭawipui South HWC, 
Ralvawng HWC, Belthei HWC, Zobawk HWC, Pukpui Urban HWC, Ramlaitui HWC leh 
Kawlhawk HWC-ah te Health & Wellness Centre building leh staff quarters sak zawh a ni 
a. Lunglei District-ah kum 2024-25-a nau piang 1,000 zela nausen thi zat Infant Mortality 
Rate (IMR) 17.3 a nih laiin, kum 2025-26-ah chuan IMR hi 8.6 chauh a ni a, hei hi nu leh 
naupang hriselna atana hma laknaa hmasawnna lawmawm tak a ni a. February – May 
2026 inkar chhunga hmeichhe tleirawlte hnena chhul hmawr cancer venna HPV (Human 
Papillomavirus)  Vaccine pek runpui kalpuiah, target 1,204 aṭangin mi 1,309 (109%) chu 
vaccine hi pek an ni. 
 

14. Civil Hospital Lungleiah October 2025 khan khum 3 awmna Intensive Care Unit (ICU) 
thar chu hawn niin, Doctor Quarters sak thar 6 hawn a ni bawk a. MHSSP aṭangin khawl 
thar – Endoscopy leh ECG machine te dah thar a ni bawk a. Mipuite chhiah tling khawm 
Cess aṭangin lung lam enkawlna khawl thar – 2D Echo Machine te, Holter Machine te dah 
thar niin, mit lam enkawlna khawl – Retina Scan Duo Machine pawh chah mek a ni. 
Medical Oxygen Generating-cum-Refilling Plant, Pukpui, September ni 2, 2023-a hawn 
chu hun rei tak hman theih lohvin a awm a. June 2026 khan Lunglei East bialtu leh Health 
Minister ni bawk, Pi Lalrinpuii MLA Fund aṭangin cheng nuai 10 hmangin siam ṭhat a ni a, 
tunah hman ṭan leh tawh a ni. DC Lunglei hma lakna Healthy Lunglei hnuaiah Health 
ATM bun thar niin, he khawl thar hmang hian mi 589 te hriselna dinhmun endik tawh a ni 
a; online-a OPD appointment book theihna leh damdawi chahna LushAI Healthy Lunglei 
App chu tlangzarh a ni bawk a. Kum 2025-26 chhunga CHL-a damlo enkawl 6,882 zinga 
75.09% (mi 5,168) chu MUHCS hmangtu an ni a. Blood Donation Camp 62 buatsaih 
aṭangin thisen unit 2,196 hmuh a ni.  
 

15. Nursing School Lunglei aṭangin MNC examination 2025-ah zirlai 100% pass-in, zirlai 
526-in hlawhtling takin an zir chhuak tawh a. Nursing School hi Ministry of Health & 
Family Welfare hnuaiah College of Nursing-a hlang kai turin hma lak chhoh mek a ni a. 
Academic Building thar leh Hostel Vertical Extension pawh hawn theih maia sak zawh 
tawh a ni. 
 

16. School Education Department leh Samagra Shiksha Scheme, Lunglei District hnuaiah 
District chhunga Secondary leh Higher Secondary School building te, Boys & Girls Toilet, 
CWSN Toilet leh Teachers Quarters sak thar a nih bakah, school building eng emaw zat 
thuam ṭhat (major repair) a ni a. School-a tui thianghlim in tur leh ruahtui khawlna siam 
niin, School eng emaw zatah tui dah vawhna (Water Cooler) 80 liters dah a ni a. Tlabung 



5 
 

Higher Secondary School (Science Stream) building tur cheng nuai 152 chuang leh 
Mamte Secondary School (RMSA) school building tur cheng nuai 142 chuang senga sak 
mek niin, sak zawh a ni ṭep tawh a. Kuminah Govt leh Govt Aided School naupang 9,616 
te hnenah Free Uniform leh naupang 10,190 hnenah Free Textbook pek a ni a. PM 
Poshan scheme hnuaiah Elementary School 441-a zirlai naupang 20,720 te hnenah ni tin 
Chawchhun – Mid Day Meal tuihnai tak pek ṭhin a ni bawk. Zirlai naupangte ruihhlo, zu, 
vaihlo leh a kaihhnawih laka an fihlim theih nan DC Lunglei kaihhruainain NCORD leh 
Nasha Mukh Bharat Abhiyaan hnuaiah School Anti-Drug Club dinin theih tawpa hma lak 
ṭhin niin, COTPA Act hnuaiah school building aṭanga 100 yards (300 feet) huam 
chhungah meizial leh vaihlo aṭanga siam chhuah Gutkha leh Shikhar ang chi zawrh phal 
loh a nih angin 300 Feet huam chin hriat nan VC/LC nena thawh honain Yellow Marking 
chhinchhiahna rin tura hma lak mek a ni. 
 

17. Mizoram Board of School Education (MBSE), Regional Office, Lunglei hnuaiah 
HSLC leh HSSLC Examination, 2026 chu tluang taka buatsaih niin, Lunglei District bikah 
HSLC Exam zirlai 1,617 aṭangin 1,064 (65.80%)-in hlawhtlinna an chang a. HSSLC Arts 
Stream-ah zirlai 766 aṭangin 678 (88.51%), Science Stream-ah zirlai 190 aṭangin 171 
(90%) leh Commerce Stream-ah zirlai 109 aṭangin 94 (86.24%) te’n hlawhtlinna an chang 
a. HSLC leh HSSLC Improvement leh Compartment Examination, 2026 pawh tluang taka 
buatsaih a ni bawk. 
 

18. District Institute of Education & Training (DIET), Lunglei chuan National Education 
Policy (NEP) 2020 zul zuiin Lunglei District leh Hnahthial District chhunga Primary, Middle 
leh High School zirtirtute tan workshop leh training hrang hrang a buatsaih a. Sikul leh 
khawtlanga zirna leh zirlaite dinhmun zir chianna te, ziak leh chhiar leh chhiarkawp 
bulṭhut zirtirna te a kalpui bakah, DIET zirlaite pualin sawrkar hma lakna hrang hrang, 
hriselna leh dan pawimawh zir hona leh a thlawna thisen pek te a huaihawt a. Lunglei 
Municipal Council (LMC) huam chhunga Primary School zilaite tan hnam lam intihsiakna 
Cultural Dance Competition a buatsaih bawk. 
 

19. Government J. Buana College chuan Mizoram Government Online Excellence Awards, 
2025-ah Official Institution Website Category-ah lawmman pahnihna an la a. MZU 
Undergraduate Examinations 2026-ah Bachelor of Arts (Geography)-ah 4th Rank Holder 
leh BA (Education)-ah 10th Rank Holder an nei a. Lunglei Municipal Council Inter-Post 
Matric Volleyball Tournament 2025-ah GJBC Mipa Team an champion a. District leh 
State Level Debate, Red Run leh intihsiakna hrang hrangah GJBC zirlaite’n lawmman 
eng emaw zat an la a. College NSS leh Red Ribbon Club te’n voluntary blood donation 
camp ṭum 2 buatsaihin, thisen unit 158 an pe. 
 

20. Mizoram Polytechnic Lunglei aṭangin kum 2025-2026-ah engineering discipline pali-ah 
zirlai 35 an zir chhuak a. July 21 – August 4, 2026 chhungin zirlai 40 tan skill development 
training buatsaih a ni bawk. 
 

21. District Social Welfare Office (DSWO), Lunglei hnuaiah Mizoram Drug Treatment-cum-
Rehabilitation Centre Accreditation (Amendment) Rules, 2020 zul zuiin Lunglei District-a 
De-addiction Centre 3 – Chhawmdawlna In, Melte Serkawn; WADA, Chanmari, Lunglei; 

leh TNT Lunglei Home, Theiriat te chu pawmpuina (accreditation) pek an ni a. State 
Action Plan for Senior Citizens (SAPSrC) hnuaiah upate hamṭhatna atan hma lak niin, 
March ni 17 – 26, 2026 chhungin Lunglei District-a a vawi khatna atan Upate Kut (Festival 
for Senior Citizens) buatsaih a ni a. National Family Benefit Scheme (NFBS) hnuaiah 
chhungkaw ei zawngtu berin a thihsan chhungkaw 30 chu ṭanpuina ₹20,000 theuh pek an 
ni a. NSAP hnuaia beneficiary 4,058 zinga 3,257 chu Digital Life Certificate siamsak tawh 
an ni. 
 

22. District Programme Office (Women & Child Development), Lunglei District hnuaiah 
ICDS Project 4 – Lunglei, Bunghmun, Lungsen leh Hnahthial ICDS Project huam 
chhunga Anganwadi Centre (AWC) 418 (Saksham AWC 277) kal tlangin naupang kum 6 
hnuai lam leh nu nau pai leh nau hnute pe laite tana ei tur ṭha (supplementary nutrition) 
chi hrang hrang 11 sem ṭhin a ni a. Aspirational Block Programme hnuaia District 
Administration nena hma laknain Lungsen ICDS Project hnuaia AWC 3 te chu CSR fund 
hmanga chei ṭhat niin, Department hma laknain Lunglei District-a AWC 14 sak ṭhat a ni 
bawk a. Hmeichhiate dikna leh chanvo humhalhsak leh chawi kanna, Mission Shakti 
Scheme hnuaiah District Hub for Empowerment of Women (DHEW), DPO (WCD) hma 
laknain hmun hrang hrangah inzirtirna ṭum 112 buatsaih niin, hmeichhe baihvai hleilenna 
tuarte tana chhawmdawlna in – One Stop Centre-in case 131 leh Shakti Sadan-in case 
12 an buaipui bawk. 
 

23. Rural Development (RD) Department hnuaiah District Rural Development Office 
(DRDO) leh Block Development Office (BDO) pali te kal tlangin Lunglei District 
hmasawnna tur hna tam tak kalpui a ni a. MGNREGA hnuaia ni za inhlawhna kalpuiah job 
card holder 20,537 awmin, kum 2025-2026 sawrkar kum chhungin ni 100 inhlawhna siam 
a nih bakah, hna hrang hrang eng emaw zat thawh zawh a ni a. Kum 2026 April-July 
chhungin ni 42 inhlawhna siam leh tawh niin, July ni 1, 2026 aṭangin ni 125 inhlawhna 
VB-GRAMG chu kalpui ṭan a ni a. PMAY-G hnuaia in sak ṭanpuina kalpuiah in 113 sak 
zawh belh niin, Awaas Plus hnuaiah in 55 sak zawh thar a ni bawk a. PMKSY (WDC) 2.0 
kal tlangin Lunglei District-a khaw 6-ah ram hectare 5,000-a zau awhin ram leilung tiṭha 
tur te, tuihna tipung tur leh ramngaw siam tur te’n hma lakna hrang hrang kalpui a ni a. 
Thingtlang mite eizawnna siamsak tura hma lakna, MzSRLM hnuaiah Self Help Group 
(SHG) 1,157 din tawh niin, member 8,845 an awm bakah, Lakhpati Didi 605 an awm 
bawk a. Deen Dayal Upadhyaya Grameen Kaushalya Yojana (DDU-GKY) hnuaiah trade 
hrang hrangah training tur ṭhalai 172 lak niin, SBI-RSETI hnuaiah Entrepreneurship 
Development Programme (EDP) atan mi 5 leh Two Wheeler Mechanic (Repairing) turin  
mi 4 thlan an ni bawk. 
 

24. SIRD&PR Extension Training Centre (ETC), Pukpui, Lunglei chuan thingtlang mite 
hmasawnna leh dinhmun chawi kan nan training leh research te hmangin nasa takin ṭan a 
la a. Kum 2025–2026 chhungin training 36 buatsaihin, mi 1,076 hnenah training an pe. 
 

25. District Local Administration Office, Lunglei hnuaiah XV Finance Commission Grant 
2025-26 aṭangin Untied Grant cheng nuai 347.70 leh Tied Grant cheng nuai 521.55 chu 
Lunglei District-a Village Council (VC)-te hnenah pek chhuah niin, hei hi VC-te’n 
khawtlang mamawh hrang hrang thawh nan an hmang a. RGSA hnuaia cheng nuai 20 

hmuh hmangin Putlungasihah Panchayat Bhawan sak mek niin, kumin chhungin khaw 
43-a VC-te hnenah computer set 43 sem a ni bawk. 
 

26. Urban Development & Poverty Alleviation (UD&PA) Department, Lunglei hnuaiah 
DAY-NULM scheme kal tlangin chhungkaw khawsak harsa zawkte eizawnna siamsakna 
atan Self Help Group (SHG) 185, Area Level Federation (ALF) 8 leh City Level Federation 
(CLF) 1 din tawh a ni a. Khawlaia thil zuar inpho (street vendor) 534 chhinchhiah niin, 
loan pung tlem leh sawrkarin a rulh ṭhensak theih vawi khatna (1st Tranche – ₹15,000) la 
mi 36, 2nd Tranche (₹25,000) la mi 13 leh 3rd Tranche (₹50,000) la mi 4 an awm a. 
Khawpui mi chenna in nei lote tana WADA, Chanmaria khum 10 awmna buk (shelter) 
siam thar chu December ni 16, 2025 khan hawn niin, Christian Hospital, Serkawn bula 
Patient Attendant’s Shelter (PAS) sak mek chu 70% zawh tawh a ni a. PMAY-HFA 
(Urban) scheme hnuaiah in sak ṭanpuina dawngtu chhungkaw 4,219 awmin, cheng nuai 
600 senga sak Lunglei Solid Waste Management (SWM) Centre-I, Lunglawn chu a in sak 
hna 100% zawh tawh niin, khawl leh bungrua chah mek a ni a. Cheng nuai 698 senga 
Lunglei SWM Centre-II, Pukpui sak mek chu 80% zawh tawh a ni bawk a. SASCI, 
AMRUT leh AMRUT Mitra hnuaiah te Lunglei khawpui cheina leh tihchangtlunna tur hna 
hrang hrang 80 chuang thawh mek a ni a. Mizoram sawrkar flagship programme, Bana 
Kaih (Handholding) Scheme hnuaia Mizoram District Transformation Programme (MDTP) 
kal tlanga din, Mizoram chhim lama hman nawn theih bungraw dah khawmna leh lak 
chhuahna hmunpui 3R (Reduce, Reuse, Recycle) Centre hmasa ber chu June ni 5, 2026 
khan Chanmari, Lungleiah hawn niin, ṭangkai taka hman a ni. 
 

27. Land Revenue & Settlement (LR&S) Department, Lunglei District chuan August 2025 
– July 2026 chhungin Land Settlement Certificate (LSC) 398, House  
 

28. Pass 10, Periodic Patta 40 leh Land Lease Pass 8 pe chhuakin, LSC dahkham 240 leh 
Mutation of Land Pass 514 an buaipui a. Hemi chhung hian Land Tax Revenue-ah cheng 
nuai 130 chuang; Non-Tax Revenue-ah cheng nuai 15 chuang leh Property Registration 
aṭangin cheng nuai 124 chuang hmuh niin, Stamp & Registration Act hnuaiah document 
854 register a ni bawk. 
 

29. Food, Civil Supplies & Consumer Affairs (FCS&CA) Department chuan mi harsa 
zualte’n ei tur an neih theih nan ration card siamsakin, ration buhfai leh chini te a pe ṭhin 
a. FCS&CA Lunglei hnuaiah AAY 2,780 (member 6,334); PHH 23,716 (member 88,833); 
Non-NFSA 10,534 (member 38,838); MSSRP 3,108  (member 11,625) leh NER Card 839 
(member 1,805) a awm mek a. Department chuan ration card then thianghlim hna 
thawkin, mitthi tawh te, khuaa awm tawh lo/chin hriat loh te paih an ni a. Ration buhfai a 
tling ngeia mipuite’n an lak theih nan Retailer tinah buhfai bukna tur khawl Digital 
Weighing Scale (DWS) sawrkarin hmantirin, DWS hi Lunglei District hnuaia Supply 
Centre zawng zawngah hman vek tawh a ni bawk a. Fur khawchhiat lai pawha ei leh bara 
harsatna tawh a nih loh nan Kudam/Suppy Centre parukah buhfai thla ruk chhung tla tur 
chhek khawl vek a ni bawk. 
 

30. Legal Metrology Department, Lunglei chuan August 2025 – July 2026 chhungin petrol 
leh diesel trip 869 endikin, quality chhia leh hrem ngai an awm lo va. LPG (Gas) trip 427 

check niin, buk tling lo cylinder 85 man chhuah a ni a. Consumer-te venhim nan surprise 
visit neih ṭhin niin, sumdawngte thil zawrh leh bukna hmanruate endik ṭhin a ni a. Bukna 
leh tehna hmanrua endikna fee aṭangin cheng nuai 2.81 chu sawrkar revenue-ah chhun 
luh tawh a ni. 
 

31. Labour, Employment, Skill Development & Entrepreneurship (LESDE) Department, 
Lunglei hnuaiah Employment Exchange-ah hna zawng lai mi 3,544 inziak lut mekin, a ṭul 
angin an hna thawh tur kawhhmuh ṭhin an ni a. Mizoram Building and Other Construction 
Welfare Act 2008 hmangin construction works hna reng reng aṭangin Labour Welfare 
Cess zaa pakhat lak niin, kum kal mekah cheng nuai 77 chuang hmuh tawh a ni a. 
Welfare Board member-a inziak lut construction worker 3,213 awm mekin, dan hnuaia 
inziak lutte hnenah Educational Assistance, Medical Benefit, Death Benefit, Marriage 
Assistance, Maternity Benefit leh Funeral Assistance atan kum kal mekah hian cheng 
nuai 42 chuang pek chhuah tawh a ni a. Shops & Establishment Register hnuaiah kum 
2026-27 chhungin dawr 46 ziah luh tawh a ni a. Ṭhalai hna zawng mekte leh zirlaite tana 
July 21, 2026-a Job Fair leh Career Fair 2026 buatsaih chu mi 500 chuangin chhimin, hna 
hmu nghal leh bawhzui tur ṭhahnem tak an awm a. PM Vishwakarma Scheme hnuaiah  
Trade pahnih (2) Dhobi leh Basket-making-ah ṭhalai 108 an zir chhuak tawh bawk. 
 

32. Lunglei District chhungah hmasawnna atana kawng hrang hranga thawk ho tura 
Cooperation Department hnuaia inziak lut pawl, primary level Cooperative Society 268 
leh secondary (district) level CS 2 an awm mek a. Cooperation Department chuan 
cooperative society-te’n kawng hrang hranga hma an sawn theihna tur ngaihtuahpuiin, 
ṭanpuina sum te pawh a pe ṭhin bawk. 
 

33. Public Health Engineering Department (PHED), Lunglei WATSAN Circle huam 
chhungah AMRUT 2.0 hnuaiah Lunglei khawpui chawmna tur tuikhuah lian (Gravity 
Impounding Dam) chu zawh fel tawh niin, ṭangkai taka hman mek a ni a. Mizoram 
Engineering College, Pukpui tui pekna tur pawh zawh fel a ni tawh bawk. SASCI kal 
tlangin Lunglei khawpui tui pump-na, tui tihthianghlimna leh sem chhuahna tihchangtlun 
hna chu chak taka thawh mek niin, tunah hian 81% zet thawh tawh a ni a. SASCI hnuaiah 
vek hian Haulawng leh Tlabungah Water Supply Scheme chhiat rupna laka ven hna 
thawh niin, State Budget aṭangin Ramlaitui tuizem hungna leh Haulawng (Solar Pumping) 
Water Supply Scheme siam ṭhat a ni bawk a. Swachh Bharat Mission-Gramin (SBM-G) 
hnuaiah khaw hrang hrangah ek in (toilet) 1,200 sak niin, Ṭhualṭhuah Community Sanitary 
Complex sak a ni bawk. 
 

34. Power & Electricity (P&E) Department, Lunglei Power Circle huam chhungah SASCI 
hnuaiah Power Infrastructure tihchangtlun hna thawh mek niin, kumin chhunga thawh 
zawh vek hman beisei a ni a. Cyclone Remal avanga Melriat–Khawiva 132kV line Tower 
pakhat sawn ngai chu hun rei lo te hnuah zawh fel beisei niin, Revamped Distribution 
Sector Scheme (RDSS) hnuaiah electric connection nei lote eng pek hna kalpui mek a ni 
a. Lunglei leh Lungsen inkar 132kV line tihchangtlun (improvement) hna thawh mek niin, 
50% thawh zawh tawh a ni a. Kum 2025–26 chhunga Lunglei District-a Electricity bill 
atanga sum hmuh leh sawrkar sum bawm (Govt Treasury)-a chhun luh zat chu cheng 
vaibelchhe 32.2 a ni. 

35. Public Works Department (PWD), Lunglei Road Division-II hnuaiah kum 2025-2026 

chhungin kawng kilometre 8.870-a thui black top (flexible pavement), KM 1-a thui 
concrete pavement leh RM 146-a sei protection wall siam zawh a ni. 
 

36. Lunglei District Executive Force (District Police) te’n District chhung ralmuan nan 
theih tawp chhuahin hna an thawk a. ‘Cyber Cell’ te’n January – July 2026 inkar chhungin 
mobile phone ruk bo an hmuh kir 82 chu a neitute hnenah an hlan let tawh a. District 
Police te hian August 2025 – July 2026 chhungin zu leh ruihhlo chi hrang hrang cheng 
nuai 170 chuang hu manin, case ziah luh 169 aṭanga 147 (86.98%) an ching fel a. 
Ruihhlo ṭhat lohzia leh dan chungchang inzirtirna ṭum 19 an buatsaih bawk a. SP Office 
Computer Centre-ah kum 2026 chhungin IT leh Cybersecurity chungchang training eng 
emaw zat buatsaih niin, police mi 140 leh department dang official mi 42 te’n training hi 
an chhim a ni. 
 

37. 2nd Bn Mizoram Armed Police (MAP), Lunglei chuan Lunglei khawpui chhungah 
patrolling uluk takin an kalpui ṭhin a. Kum 2025-2026 chhungin Bihar leh West Bengal-ah 
Legislative Assembly Election leh Lawngtlaiah LADC Election-ah inthlan duty tura ruat an 
nih angin sipai eng emaw zat kalin, tluang tak leh hlawhtling takin an chanvo an hlen 
chhuak thei. 
 

38. 2 Mizo Bn National Cadet Corps (NCC) chuan May 5-11, 2026 chhung khan Mizorama 
NCC Fest & Parasailing Camp hmasa ber chu Lungleiah hlawhtling taka buatsaihin, Chief 
Minister Pu Lalduhoma, Health Minister Pi Lalrinpuii leh mi pawimawh tak takte’n an 
hmanpui bakah, India ram hmun hrang hrang aṭangin NCC cadet-te’n an rawn chhim 
bawk a. Hmun kilkhawr zawk, NCC la din ngai lohna – Tuipang, Chawngte, Noahtlah leh 
Chawnhua sikul paliah NCC hawn thar a ni a. Combined Annual Training Camp, 
International Yoga Day, Vijay Diwas, Vibrant Village Programme & Swachhata Campaign 
leh Drone Display & Drone Awareness Programme te buatsaihin, National Camp hrang 
hrangah cadet-te tirh ṭhin an ni bawk. 
 

39. Excise & Narcotics Department, Lunglei chuan ruihhlo laka Lunglei District then 
thianghlim a nih theih nan theih tawp chhuahin hma an la reng a. Ruihhlo leh a hmang 
khawlotute manin, thubuai an siamsak ṭhin a. August 2025 – July 2026 chhungin cheng 
nuai 50 chuang man hu rakzu, sap zu, ganja leh damdawi chi hrang hrang an man a. 
MLP Act hnuaiah case 765 ziak lutin, a kaihhnawihah mi 614 an man a; NDPS Act 
hnuaiah case 49 ziak lutin, mi 95 an man bawk. 
 

40. Zila Sainik Welfare & Resettlement Office, Lunglei hnuaiah World War-II Veteran mi 
pahnih leh veteran nupui (hmeithai) mi 46 hnenah kum 2025-2026 chhungin honorarium 
cheng nuai 12.31 pek niin, ex-servicemen pension la lo, kum 65 tling tawh, mi 39 te 
hnenah ṭanpuina (Penury Grant) pek chhuah a ni a. Indopui Pahnihnaa sipai martarte leh 
hel beihnaa martarte hriat rengna, War Memorial Lunglei chu chei ṭhat niin, April ni 24, 
2026 khan hawn a ni. 

41. Sipai Pensioner-te leh an chhungte tan damloh nikhuaa an inenkawlna tur Ex-
Servicemen Contributory Health Scheme (ECHS) hnuaiah Lungleiah Polyclinic 
changtlung tak awmin, tun dinhmunah Lunglei, Hnahthial, Lawngtlai leh Siaha District-ah 
ECHS hmang ṭangkaitu mi 1,137 an awm mek a. Civil Hospital Lunglei nena inthlun 
zawm tura hma lak mek niin, a hlawhtlin thuai beisei a ni a. Kum 70 chin tan Home 
Delivery kalpuiin, an kawtkaiah ngei damlote hi damdawi pek ṭhin an ni. 
 

42. District Sports & Youth Office, Sports & Youth Services (SYS) Department, Lunglei 
chuan infiamna hmanga ṭhalaite chawi kang turin kawng hrang hrangin hma a la a. R. 
Malsawmtluanga chuan All India Gautam Boxing Tournament, 2026-ah Gold Medal hnek 
chhuakin, 9th Elite Men’s & Women’s National Boxing Championship, 2026 leh 74th Inter 
Service Boxing Championship-ah te Silver Medal lain, World Boxing Cup leh 
Commonwealth Games-ah te India ai awhin a feh chhuak bawk a. April 2026 khan 
Adventure & Rescue Technique Training Certificate course buatsaih niin, Adventure Club 
hrang hrang aṭangin member 24 te’n tluang takin an zo va. March 2026 khan Chhimtuipui 
Zanghmi suarah Govt J. Buana College, Lunglei te White Water Rafting Course 
(Certificate Course) training pek niin, zirlai 25 te’n training tluang takin an zo. 
 

43. Zonal Geology & Mining Office, Lunglei chuan August 2025 – July 2026 chhungin 
Lunglei District-a leilung hausakna (mineral) laih chhuah phalna leh chhiah chi hrang 
hrang aṭangin cheng nuai 10.75 chu sawrkar sum bawmah a chhung lut tawh a. Lei min 
leh leilung chhiatna hrang hrang thleng thei laka invenna atan leilung dinhmun zir 
chiangin, dan lova lung lak an endik bakah, veng chunga lung hal (controlled blasting) an 
kalpui ṭhin a. SASCI aṭangin G&M Office, Lunglei sakna tur cheng vaibelchhe 2.5 
ruahman fel tawh niin, hma lak chhoh mek a ni. 
 

44. Taxation Department, Deputy Commissioner of State Tax, Lunglei Zone hnuaiah 
August 2025 – June 2026 chhungin Goods & Services Tax (GST)-ah cheng nuai 853.82; 
Mizoram Value Added Tax (MVAT)-ah cheng nuai 134.61; Profession Tax-ah cheng nuai 
722.57; Entertainment Tax-ah cheng sing 6; Road Maintenance Cess-ah cheng nuai 
104.30 leh Social Infrastructure and Services Cess-ah cheng nuai 104.30; a zavaiin 
chhiah cheng nuai 1,920 chuang hmuh a ni. 
 

45. District Transport Office (DTO), Lunglei hnuaiah August 2025 – July 2026 inkar 
chhungin lirthei thar 1,963 ziah luh a ni a. Hemi hun chhung hian driving licence thar 
3,878 leh conductor licence 4 pek chhuah a ni a. Registration fee, tax, licence leh 
compounding aṭangin cheng nuai 236.79 hmuh niin, MST Town Bus leh Line Bus tlanna 
aṭangin cheng nuai 23.74 hmuh a ni bawk. 
 

46. District Research Office, Economics & Statistics Department, Lunglei hnuaiah 
survey hrang hrang – farm harvest price, riverine, fish pond, forest product, mining & 
quarry leh CPI, etc. te kalpui ṭhin a ni a. August 2025 – June 2026 chhung khan piang leh 
thi chhinchhiahna aṭangin sawrkarah revenue cheng nuai 6.64 chhun luh a ni. 
 

47. Art & Culture Department, Lunglei District chuan hnam lam, rimawi leh zai te humhalh 
leh chawi nun nan hma a la a. Mizo Cultural Artistes’ Association (MCAA) Lunglei, 

Mizoram Independent School Association (MISA) Lunglei leh Mizoram Teachers’ 
Federation (MTF) Lunglei te nen ṭang tlangin November 2025 khan C. Ṭhuamluaia Mual, 
Lungleiah Folk Dance & Music Festival buatsaihin, Mizo Cultural Organisation (MCO) 
Lunglei leh YMA Mualṭhuam North te nen ṭang tlangin December 2025 khan Mualṭhuam 
North GSA Playground-ah Cultural Meet an buatsaih bawk a. March-April 2026 chhung 
khan Lungleiah hnam lam leh zai zirna, Condensed Course on Traditional Dance & 
Songs buatsaihin, mi 19-in ṭha takin an zir chhuak a. August 2025 khan Mizo Academy of 
Letters (MAL) Lunglei nen ṭang kawpin A&C Auditorium, Lungleiah “Mizo Inneih Dan Zir 
Hona (Seminar)” an buatsaih bawk. 
 

48. Tourism Department-in a chhinchhiah danin kum 2025 – 26 chhungin Lunglei District-ah 
ram chhung leh ram pawn aṭangin khualzin (tourist) 18,064 an lo lut a. April 2025 – June 
2026 inkar chhungin Lunglei District-a Tourist Lodge-a thlen man cheng nuai 29.97 hmuh 
a ni a. Mizoram Registration of Tourist Trade Act 2020 hnuaiah Lunglei District-ah tourism 
service provider inziak lut 34 an awm mek a. Tourism Department chuan November 13 – 
15, 2025 chhung khan a ṭum hnih nan Kawmzawl, Lungleiah Leitlangpui Music Festival 
hlawhtling taka buatsaihin, a buatsaihna sensovah cheng nuai 60 sen a ni a. Mipuiin hlut 
hlein, tlawhtu mi 73,000 vel awm anga chhut a ni a. Festival aṭanga sumdawngte leh 
tualchhunga sum lut hi cheng nuai 250 vel bawr nia chhut a ni. Tourist service provider-te 
tan May 2026 khan Capacity Building training program buatsaih niin, mi 200 vel an tel a. 
Bana Kaih Scheme hnuaiah State Institute of Rural Development (SIRD) nen ṭang kawpin 
March 2026 khan District-Level Tour Guide Training Programme buatsaih ni bawkin, tour 
guide 110 (Lunglei District aṭangin 5) train chhuah an ni a. Mizoram Bana Kaih 
(Handholding) Scheme hnuaiah Tourism Department chuan progress partner 3 neiin, 
hlawhtling takin hma an la chho mek a ni. 
 

49. Printing & Stationery Department, Lunglei District chuan August 2025 – June 2026 
chhungin stationery item hralhna aṭangin ₹88,160/- leh thil chhutna man (printing charge) 
aṭangin ₹78,510/-, a zavaiin cheng nuai 1.66 a hmu. 
 

50. Accounts & Treasuries, Southern Zone, Lunglei chuan August 2025 – June 2026 
chhungin sawrkar hna thawk pension chi hrang hrang case 1,172 an ching fel a. Gratuity, 
pension commutation leh pension kaihhnawih hrang hrangah cheng vaibelchhe 118.16 
pek chhuahna tur phalna an pe chhuak. District Treasury Lunglei hnuaiah Drawing & 
Disbursing Officer (DDO) 84 awm mekin, Lunglei Treasury kal tlanga pension hlawh la 
pensioner 4,321 an awm mek bawk a. August 2025 – July 2026 chhungin Lungleia 
sawrkar department hrang hrangte’n District Treasury kal tlangin State Consolidated 
Fund-ah sum cheng vaibelchhe 42.30 an chhung lut tawh. 
 

51. Information & Public Relations (I&PR) Department chuan mipuiin sawrkar hma lakna 
leh ruahmanna te an hriat zung zung theih nana puanzar hna thawkin, chanchinbu leh 
arts peng hrang hrang hma sawnna atan hma a la reng bawk a. Journalist-te’n hamṭhatna 
hrang hrang an dawn theih nan accreditation siamin, tunah hian Lunglei District-ah 
accredited journalist 17 an awm mek a. August 2025 – July 2026 inkar chhungin DIPRO 
Lunglei office chuan sawrkar press release 531 (Mizo 456 leh English 75) tichhuakin, 

DIPR Website bakah media platform hrang hrangah theh darh a ni a. Video reels 86 leh 
digital flyer 154 siamin, Instagram post 754 an chhuah. 
 

52. Ram leh mipuite hmasawn nan department hrang hrangte pheikhai rual takin an thawk ho 
va. Tlawmngai pawl, kohhran, political party, thu thar theh darhtu (media) leh mipuite’n 
Lunglei District hmasawn nana sawrkar an thlawpna leh sawrkar department hrang hrang 
an thawhpuina a ṭhain, a chhuanawm hle bawk. 


